
 
 
 
 
 
 
 
 
 
 
 
 
 
 
 

AALKOE 
 
REGIJOVNEEKTIEBARKOE Kultur i norr meatan 
kultuvrem nænnoste dovne regijovnaale jïh nasjonaale 
evtiedimmide. Dah njieljie noerhtemes regijovnh 
Norrbotten, Västerbotten, Västernorrland jïh Jïemhten 
Herjedaelie Dajve utnieh gellie jaepiej ektiebarkoem man 
våarome ektiehaestemh goh gåhkoem åeniedidh, 
veaksehke, nasjonaale, ïedtjeles sceenh jïh dahkoeh 
evtiedidh jïh aaj kvalitatijven faaleldahkh kultuvreste 
jeananidh årroejidie seammavyörtegs tsiehkine.    

 
Aalkoevistie joe tseegkeme interregijovnaale kulturellen 
suerkine goh vuesiehtimmie feelemegaskeviermie NMD 
(Norrlands nätverk för musikteater och dans), gellie jaepiej 
jïh ektiemaekseme prosjekth jïh iktemearan ektiebarkoe 
kultuvrereeremi gaskem, regijovnh daelie ektie sïllem åvtese 
vaeltieh guktie evtiedimmie jåarhka. Ektiebarkoen aajkoe 
aaj profesjonelle kultuvrejielemi råållam jïh posisjovnem 
nænnoste goh sjïdtedimmiefaktore noerhte Sveerjesne. 
Ektie kultuvrepolitihken posisjoneereminie sïjhtebe kultuvrese 
noerhtene vedtedh veaksahkåbpoe nasjonaale gïelem.    

 
  
 

HAESTEMH 
  

 
REGIJOVNH NOERHTENE SVEERJESNE 
damtoesvæhtah leah nænnoes kultuvreinstitusjovnh, 
ïedtjeles kultuvredorjehtæjjah, ïedtjeles siebriejieleme, 
nænnoes saemien kultuvre jïh jielije åålmehööhpehtimmie-
aerpievuekie. Daesnie gååvnese vyörtegs kultuvrebyjresh 
jïh guassastallemejieleme mij sjïdtede. Kultuvre stoerre 
vierhtieh noerhte Sveerjen attraksjovnefaamose, sosijaalen 
ståaradæmman jïh regijovnaale sjïdtedæmman. Kultuvre 
almetjh gaajhkine aspeektine tsavtsa jïh aaj buerie jïh 
healsoeevtiedimmie jieledebyjresem dåårje.  
 
NOERHTE SVEERJE HAASTASÅVVA gaavnedh orre 
innovatijve vuekieh – vierhtieoptimeeremasse, 
klustersjïdtedæmman jïh effektijve nehteviermide. Mijjen 
ektiehaesteme lea geografijen gåhkoem åeniedidh jïh 
jeananidh kvalitatijve faaleldahkem kultuvreste 
seammavyörtegs tsiehkine. Seamma tïjjen dïhte sjïere 
noerhtelaanten kultuvre jïh kreativiteete lea vierhtie jïh 
faamoe abpe Sveerjese.  
 
AKTE HAESTIEMISTIE lea kultuvren gamte 
sïebredahkelaavenjassem tjïelkestidh jïh guhkiem tjïrkes 
kulturellen infrastruktuvresne vihtiestidh. Dïhte skreejreles 
laavenjasse vuesehte jïh meatan årrodh tjåanghkenimmine 
almetji gaskem gamte faaleldahki tjïrrh goh vuesiehtimmieh, 
konseerth, vuasahtallemh jïh sjugniedihks darjomh abpe 
noerhte Sveerjesne.  
 
 
 

 
Dajvh nænnoste viesjies infrastruktuvrine jïh aaj jienebh 
digitaale vaestiedassh nuhtjedh vadta orre nuepieh 
årroejidie jaksedh gusnie årroeh.  
 
DÏHTE KULTURELLEN INFRASTRUKTUVRE ij ajve 
fysiske sijjiej gaavhtan defineeredeminie, mohte aaj 
ektiebarkoe jïh dååjrehtimmie-målsome sjyöhtehke 
vearmadahkine. Dïhte vihkeles kulturelle infrastruktuvre 
jåarhka evtiedidh daaletjen tïjjen mietie guktie nuepieh 
vedtedh kultuvredååjrehtimmide jïh meatan årrodh 
kultuvrine abpe laantesne. Dah njieljie noerhte regijovni 
gåhkoe laanten stoerrestaaredajvide sjugnede sjïere 
daerpiesvoeth jïh haestemh gosse barkijidie barkoem 
vedtedh jïh rekryteerede jïh nuepie maahtoeevtiedæmman.  
 
DAH REGIJOVNH NOERHTE SVEERJESNE lea 
identifieereme golme suerkieh gusnie sjïere dahkoeh 
edtjieh vedtedh sosijaale jïh sïebredahkeekonomijen 
effekth. Mijjieh sïjhtebe ektesne öörnijeevtiedimmiem 
nænnoestidh, jïh aaj kulturellen jïh kreatijve jieliemidie jïh 
laavenjostoe ektesne sïjhtemeotnjegasse aalkoeaalmetjen 
saemiej kultuvreevtiedimmien bïjre. Kultuvrepolitihken 
posisjoneeren mietie dennie suerkine dellie 
kultuvrefaaleldahkide jienebh jaksoe-mieresne, 
sjïdtedimmiem kreatijve jielieminie nænnoestamme, jïh aaj 
attraksjovnevierhtiem noerhtene Sveerjesne goh sijjiem 
gusnie maahta dahkoem tseegkedh.  

Sydsamiska 

.................................................................................................................................. 
..............................................

 



 
 
 
 
 
 
 
 

 
 
 

 

 
 

 

1. Aalkoealmetje saemieh  
Dah njieljie noerhtemes leenh leah aerpievuekien 
saemien dajvesne, Saepmie. Aalkoealmetji saemiej 
kultuvreaerpie lea dan gaavhtan vihkeles bielie noerhte 
Sveerjen tjåanghkenamme kultuvrevuesiehtimmesne. 
Kulturellen identiteetem nænnoestidh nuepiej mietie 
meatan årrodh aalkoealmetji jïh nasjonaale 
unnebelåhkoej jïjtje kultuvresne – edtja prijoriteradidh 
noerhtemes dajvine. Sïebredahken maahtoem bijjede 
aalkoealmetji jïh nasjonaale unnebelåhkoej bïjre, 
dovne dovletji jïh daaletji lea prijoriteradidh mijjen 
demokratijen evtiedimmien gaavhtan jïh kulturelle 
gellievoeten gaavhtan dajvine.  
 
 Laavenjostoem evtiedidh Saemiedigkien 

ektesne jïh jeatjah saemiej 
kultuvreinstitusjovnigujmie  

 Ovmessie daltesinie barkedh saemiej 
sceeni jïh saemien jarngi åvteste. 

 Barkoeh freemmedh dan saemien 
kultuvren åvteste 

 
2. Kulturelle jïh kreatijve jielemh 
Kulturelle jïh kreatijve jielemh (KKN) lea barkoe man 
våarome tjiehpiesvoeten profesjovnesne. Gosse 
kultuvrepolitihken dåarjoe tjiehpiesvoetese jïh kultuvrese 
tjatnedh jielemeotnjege sjïdtedimmiepolitihkese tsiehkieh 
vadta attraktijve jïh kreatijve klusterh tseegkedh noerhte 
Sveerjesne jïh jielemi internasjonaliseereme globaale 
maarhnesne.  
Barkijh ovmessie tjiehpiesvoetesuerkesne leah nuepieh 
årrodh jïh barkedh noerhtene regijovnine lea vihkeles jis 
dïhte kulturelle jïh kreatijve initiatijvh edtjieh evtiedidh jïh 

sjïdtedidh. Kultuvre snuhtjine jïh kvaliteetine daarpesje jïh 
aaj gamte kultuvreöörnemh dejtie gellide. 
 
 Nodh tseegkedh haamose jïh designese noerhtene 

Sveerjesne 
 Inkubatovrh jïh kreatijve klusterh nænnoestidh 

noerhtene Sveerjesne 
 Dåarehtspolitihkeles barkedh guktie mubpieh 

politihkesuerkieh kultuvren råållam vaeltedh 
sïebredahkeevtiedæmman 
 

3. Öörnijeevtiedimmien dahkoeh  
Öörnijh buektieh vihkeles gaavnedimmiesijjieh tjïeltine. 
Guktie almetjh edtjieh seamma nuepieh åadtjodh 
kultuvrese abpe laantesne dellie daarpesje nænnoes 
öörnijelïhtsem nuepine noerh dejnie berkieh jïh 
maahtoem evtiedidh jïh sjïehteles sijjieh gååvnesieh 
abpe noerhte Sveerjesne.  

Geografijen gåhkoeh jïh jeerehth gusnie almetjh 
årroeh regijovnine krïevemh tseegkieh 
produseentelïhtsesi jïh öörnegelïhtsese jïh sjïehtedamme 
voenges tsiehkieh. Evtiedamme ektiebarkoem 
interregijonaale daltesisnie jeanene effektijve 
vierhtieåtnoem jïh kultuvrefaaleldahkh aktanidh jolle 
kvaliteetine. Kultuvrefaaleldahkem almetjidie buektedh 
lea prijoriteradamme.  
 
 Öörnijedåarjoem evtiedidh  
 Gååvnesamme jïh orre öörnijevearmadahkh 

nænnoestidh  
 Kultuvrefaaleldahkem jeananidh 

 

PRIJORITERADAMME SUERKIEH 

